
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը` Հայաստանի Հանրապետության Կառավարությունը որոշում է.
1.	«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածի N 3 աղյուսակում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3, 4, 5, 11, 11.1 և 12 հավելվածներում կատարել փոփոխություններ և լրացումներ` համաձայն NN 1, 2, 3, 4 և 5  հավելվածների:
2.  Սահմանել, որ սույն որոշման N 5 հավելվածում նշված ճանապարհների վերանորոգման աշխատանքները և տեխնիկական հսկողության ծառայությունների գնումներն իրականացվում են «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից գնումներ կատարելու ձևով, չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության և 71-րդ կետի 1-ին ենթակետի, ինչպես նաև Հայաստանի Հանրապետության կառավարության 2017 թվականի ապրիլի 6-ի թիվ 386-Ն որոշման 2-րդ կետի 1-ին ենթակետի պահանջները:
[bookmark: _GoBack]3.	Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»  որոշման ընդունման

«Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է հետևյալ պատճառաբանությամբ.
Հաշվի առնելով, որ ՀՀ պետական բյուջեով իրականացվող ճանապարհաշինական ծրագրերի շրջանակներում առկա են 1 ճանապարհահատվածի նախագծանախահաշվային փաստաթղթերը, անհրաժեշտություն է առաջացել կատարել վերաբաշխում` 172,706.8 հազար դրամի չափով, որից 73,624.8 հազար դրամը շինարարական, հեղինակային և տեխնիկական հսկողության ծառայությունների համար, իսկ 99,082.0 հազար դրամը` 2020 թվականի ճանապարհաշինարարական աշխատանքների նախագծային փաստաթղթերի պատվիրման համար:
Ընդհանուր առմամբ կհիմնանորոգվի 0.42 կմ ավտոճանապարհ:
Հաշվի առնելով ժամանակի սղությունը և շինարարական աշխատանքների սեզոնային բնույթը, առաջարկվում է 73,624.8 հազար դրամի շինարարական աշխատանքների, հեղինակային և տեխնիկական հսկողության ծառայությունների համար գնման ձև սահմանել մեկ անձից գնում կատարելու ընթացակարգը (ՄԱ): 2020 թվականի 96.3 կմ ճանապարհաշինարարական աշխատանքների` 99,082.0 հազար դրամի նախագծային փաստաթղթերի պատվիրման համար գնման ձև սահմանել գնանշման հարցման ընթացակարգը (ԳՀ):
ՀՀ կառավարության 2019 թվականի մայիսի 23-ի N 596-Ն որոշումով Մ-2, Երևան-Երասխ-Գորիս-Մեղրի-Իրանի սահման 5.4կմ ճանապարհահատվածի վերանորոգման աշխատանքների համար հատկացված 757,241.1 հազ. դրամից շինարարական աշխատանքների մրցույթի արդյունքում տնտեսվել է 227,540.7 հազ. դրամ, որից ընդհանուր գումարով 172,706.8 հազ. դրամը առաջարկում ենք վերաբաշխել վերը նշված աշխատանքների իրականացման համար:


ՏԵՂԵԿԱՆՔ

«ՀՀ 2019թ պետական բյուջեում վերաբաշխում և ՀՀ  կառավարության 2018թ դեկտեմբերի 27-ի N 1515-Ն որոշման մեջ փոփոխություններ ու  լրացումներ կատարելու մասին» ՀՀ Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման բացակայության մասին

ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:



ՏԵՂԵԿԱՆՔ

«ՀՀ 2019թ պետական բյուջեում վերաբաշխում և ՀՀ  կառավարության 2018թ դեկտեմբերի 27-ի N 1515-Ն որոշման մեջ փոփոխություններ ու  լրացումներ կատարելու մասին» ՀՀ Կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

ՀՀ կառավարության որոշման նախագծի ընդունման կապակցությամբ ՀՀ օրենսդրական ակտերում փոփոխություններ կամ լրացումներ  կատարելու անհրաժեշտություն  չկա:

